
1. Croeso a Chyflwyniadau 

Cadeiriodd Diana Reynolds y cyfarfod gan groesawu pawb oedd yn bresennol a diolch iddynt am eu gwaith parhaus wrth gefnogi’r bartneriaeth. Hysbyswyd y grŵp y byddai newid yn y dull o gymryd y cofnodion ar gyfer y cyfarfod hwn, gan ganolbwyntio ar bwyntiau penderfynu allweddol a chamau gweithredu. Croesewir adborth ar y dull newydd hwn yn y cyfarfod nesaf ym mis Chwefror.
2. Papur 01: Grŵp Llywio Gwybodaeth Amgylcheddol Cymru: Cynnydd a’r Camau Nesaf, Helen Wilkinson
Cyflwynodd Helen y papur a hysbysodd y grŵp fod y Siarter Rhannu Data (DSC) a gymeradwywyd gan Bartneriaeth Bioamrywiaeth Cymru ym mis Chwefror 2011, wedi’i fabwysiadu gan sawl aelod o’r Grŵp Llywio, gan gynnwys Llywodraeth Cymru, Cyngor Cefn Gwlad Cymru (CCGC), Canolfan Ymchwil Amgylcheddol Cymru (WERH) a Chanolfan Gwybodaeth Bioamrywiaeth Gorllewin Cymru (WWBIC). Cydnabyddir mai trosolwg uchelgeisiol a geir yn y Siarter; awgrymir y dylid llunio Memorandwm Cyd-ddealltwriaeth a gwybodaeth sy’n benodol i’r sector ar gyfer Partneriaeth Bioamrywiaeth Cymru er mwyn ategu’r Siarter a hyrwyddo pobl i’w ddilyn, yn enwedig ymysg gweddill y Canolfannau Cofnodi Lleol. Cytunodd y grŵp y byddai’n ddefnyddiol mabwysiadu astudiaethau achos traws-sector i greu gweithdrefnau wrth ddatblygu’r gwaith hwn, a bydd hynny’n sicrhau y bydd partïon perthnasol yn ei ddilyn.
Pwynt Penderfynu A: Cytunodd Grŵp Llywio Gwybodaeth Amgylcheddol Cymru y dylai weithio mewn ffordd newydd (cyfarfod blynyddol a diweddariadau amlach ar gynnydd y prosiect yn ystod y flwyddyn).

Pwynt Penderfynu B: Cadarnhawyd y chwe blaenoriaeth a nodwyd ar gyfer y flwyddyn nesaf gyda’r diwygiadau a nodir isod; 

Blaenoriaeth 3 i ddarllen ‘Datrys y cyfyngiadau ar gyflenwi data gan aelodau Partneriaeth Bioamrywiaeth Cymru i Ganolfannau Cofnodi Lleol’.

Blaenoriaeth 5: i ddarllen Casglu manylion llofnodyddion y siarter rhannu data gan weithio fesul sector a datblygu Memorandwm Cytûn drwy weithio gyda 4 partner o Grŵp Llywio Gwybodaeth Amgylcheddol Cymru’.
CAM GWEITHREDU 1. Trevor Dines i sicrhau bod rhestri safleoedd a42 Plantlife yn cael eu cynnwys yn ffrwd gwaith System Gwybodaeth Ddaearyddol Fframwaith yr Amgylchedd Naturiol (NEF) ac yng ngwaith Mapio Blaenoriaeth y Cynllun Gweithredu Bioamrywiaeth (BAP), drwy CCGC.
CAM GWEITHREDU 2. Helen Wilkinson i ofyn am bedwar partner o Bartneriaeth Bioamrywiaeth Cymru (academaidd/ Cyrff Anllywodraethol/ Sector Cyhoeddus) er mwyn treialu dull ac adborth i Grŵp Llywio 17 ym mis Gorffennaf.
CAM GWEITHREDU 3. Helen Wilkinson i sicrhau bod data SINC yn cael ei gynnwys fel rhan o’r gwaith hwn.
CAM GWEITHREDU 4. Helen Wilkinson i sicrhau cytundeb Cymru gyfan y bydd y Memorandwm Cytûn yn ystyriol o’r rhestr nodweddion sensitif.
CAM GWEITHREDU 5. Helen Wilkinson i gyflwyno rhestr o elfennau sensitif data i gyfarfod nesaf y Grŵp Llywio eu hystyried.
CAM GWEITHREDU 6. Roy Tapping i gyflwyno papur ar fodel Cymru o setiau data a gofnodir gan wirfoddolwyr a gyflenwir i Ganolfannau Cofnodi Lleol i Grŵp Llywio 16.
3. Cymhlethdod Llif Data Biolegol a Chydnabod Ymdrech Cofnodwyr Gwirfoddol, Canolfannau Cofnodi Lleol Cymru
Cyflwynwyd papur gan Roy Tapping yn hysbysu’r grŵp bod 60-70% o’r data a gesglir gan Ganolfannau Cofnodi Lleol yng Nghymru yn deillio o gofnodwyr gwirfoddol. Tynnwyd sylw’r grŵp at gyfraniad hanfodol yr ymdrech wirfoddol i gofnodi bioamrywiaeth yng Nghymru, a’r angen i’r Llywodraeth gydnabod a chefnogi’r cyfranogiad hwn ynghyd â pha pa mor gymhleth oedd llif y data rhwng y gwahanol gyrff gan gydnabod efallai na fyddai siop un stop yn briodol ar bob amgylchiad.
Pwynt Penderfynu C: Dylai cefnogaeth ar gyfer ymdrechion gwirfoddolwyr i gofnodi gael ei chynnwys fel maes gwaith allweddol ar gyfer y flwyddyn nesaf, a hynny’n cyfrannu at y gwaith o gynllunio’r Corff Amgylcheddol Sengl (SEB) (gyda ffocws ar sut mae’r corff hwn yn ymwneud â’r trydydd sector).

Pwynt Penderfynu D: Cytunodd pawb a oedd yn bresennol fod angen sicrhau bod data a gynhyrchir gan wirfoddolwyr yn cael ei ddefnyddio i gynorthwyo’r broses o benderfynu.

Pwynt Penderfynu E: Cytunodd aelodau Grŵp Llywio Partneriaeth Bioamrywiaeth Cymru i hyrwyddo’r defnydd o Siarter Rhannu Data Amgylcheddol Cymru ac i weithio gyda Chanolfannau Cofnodi Lleol i sicrhau bod atebion ymarferol yn cael eu rhoi ar waith i wella llif data.

Pwynt Penderfynu F: Cytunodd pawb a oedd yn bresennol i gefnogi’r datblygiad a’r defnydd o atebion technolegol lle bo modd, er mwyn hwyluso cymhlethdod llif data.
CAM GWEITHREDU 7. Roy Tapping i rannu papur ar gymhlethdodau llif data biolegol a chydnabod ymdrech gwirfoddolwyr gyda James Skates a David Allen.
CAM GWEITHREDU 8. Sean McHugh i drafod cofnodwyr gwirfoddol a chynlluniau cofnodi gyda ffrwd gwaith ymgysylltu a chyfathrebu Fframwaith yr Amgylchedd Naturiol.
CAM GWEITHREDU 9. Trevor Dines i ddarparu papur ar gyllid Cyd-bwyllgor Ymgynghori a Negodi i fynd i’r afael â bylchau mewn cofnodi botanegol a newid dull arolygu, gyda ffocws ar sut gellid mapio hyn ledled sectorau eraill, gan amlygu cysylltiadau â gwaith CCGC.
CAM GWEITHREDU 10. Helen Wilkinson i sicrhau bod trafodaeth am atebion technegol (prynu unwaith i Gymru – argaeledd technegol) yn cael ei chynnwys yn nhrafodaethau’r Corff Amgylcheddol.
CAM GWEITHREDU 11. Fframwaith yr Amgylchedd Naturiol a thîm NCB i drafod addysg drydyddol, adnewyddu economaidd gyda Llywodraeth Cymru er mwyn datblygu’r dull uchod a chefnogi’r gwaith o gofnodi rhywogaethau.
CAM GWEITHREDU 12. Diana i ganfod cysylltiadau perthnasol yn y Corff Amgylcheddol Sengl er mwyn trafod y berthynas â chyrff trydydd sector, er mwyn sicrhau bod y broses sydd ar waith i gefnogi cofnodion gwirfoddolwyr mor syml a chefnogol â phosibl.
CAM GWEITHREDU 13. Dusi Thomas i rannu gwaith Canolfan Gofnodi Leol South West Water gyda Roy Tapping.
CAM GWEITHREDU 14. PAWB i ystyried bylchau mewn tystiolaeth i gefnogi’r gwaith y mae grwpiau Cymru Partneriaeth Bioamrywiaeth Cymru yn ei wneud gydag academyddion yng Nghymru ac awgrymu unrhyw brosiectau i’r grŵp Partneriaeth Bioamrywiaeth Cymru perthnasol, er mwyn llywio’r gwaith.
CAM GWEITHREDU 15. Roy Tapping i ddarparu cysylltiadau â gwaith o’r Almaen a Ffrainc er mwyn mabwysiadu cofnodion bioamrywiaeth a gyllidir yn gyhoeddus.
4. Cyflwyniad Tacsonomaidd: Mursen Benfro, Gary Roberts: Cymdeithas Gwas y Neidr Prydain
Canolbwyntiodd y sgwrs ar fursen Benfro, llyfr data Coch a rhywogaethau a warchodir gan Ewrop a gofynion penodol ei chynefinoedd (nentydd, pyllau a rhuthrau dŵr lle ceir pori trwm ar y glaswelltir/rhostir cysylltiedig). Mae Cymru yn gadarnle ar gyfer Mursen Benfro, gyda Mynyddoedd y Preseli (Sir Benfro) yn bwysig iawn; mae poblogaethau llai yn y Gŵyr ac Ynys Môn hefyd.
CAM GWEITHREDU 16. Gary Roberts/Claire Install (BDS) i gysylltu â Becky Good (Prosiect Millions Ponds) i drafod cyllid posibl.
CAM GWEITHREDU 17. Trevor Dines a Gary Roberts i drafod cyllid posibl gan Plantlife ar gyfer gwaith cloddio i greu pyllau.
CAM GWEITHREDU 18. Diana Reynolds i ddarparu manylion cyswllt ar gyfer ffynhonnell bosibl o ddeunydd darllen amgylcheddol hanesyddol yn yr ardal leol. Gweler:http://www.llennatur.com/cy.
CAM GWEITHREDU 19. Claire Install/Jon Hudson i drafod dulliau arloesol o fynd i’r afael â materion pori gyda PONT.
CAM GWEITHREDU 20. Dusi Thomas i gysylltu â Gary Roberts/Claire Install i drafod materion dalgylch dŵr yn yr ardal.
CAM GWEITHREDU 21. Gary Roberts a Jon Hudson i drafod dyraniad cronfeydd tacsonomaidd Partneriaeth Bioamrywiaeth Cymru gyda Sean McHugh.
5. Papur 03: Cymru Fyw, Fframwaith yr Amgylchedd Naturiol – Naratif Craidd

Diana Reynolds, Llywodraeth Cymru
Darparodd Diana drosolwg o’r papur a rhoddodd y newyddion diweddaraf i bawb am gynnydd Fframwaith yr Amgylchedd Naturiol, sef y sbardun sylfaenol ar gyfer Datblygu Cynaliadwy yng Nghymru. Ar hyn o bryd, mae Papur Gwyrdd Fframwaith yr Amgylchedd Naturiol gyda’r Gweinidog a bydd yn cael ei rannu gyda’r Fframwaith a Grŵp Cyfeirio’r Corff Amgylcheddol Sengl, sy’n cyfarfod ar 23 Tachwedd 2011. Bydd 12 egwyddor Dull Ecosystem CBD yn ganolog i’r dull a gymerir yng Nghymru.

Bydd y Papur Gwyrdd yn cael ei lansio ar 30 Ionawr 2012 a bydd yr ymgynghoriad yn para am 4 mis. Bydd ymateb Llywodraeth Cymru i’r ymgynghoriad yn cael ei lunio erbyn mis Medi 2012. Gan ragdybio y bydd ymatebion i’r Papur Gwyrdd yn gadarnhaol, disgwylir Papur Gwyn a Mesur yn 2014-15. Disgwylir cynnal chwe phrosiect peilot ledled Cymru i sicrhau nifer o fanteision i bob parti, gan ddechrau yng ngwanwyn 2012. Cadarnhaodd Diana y byddai strwythur Partneriaeth Bioamrywiaeth Cymru a Chynlluniau Gweithredu Bioamrywiaeth Lleol yn parhau o dan Fframwaith yr Amgylchedd Naturiol ac y byddai Partneriaeth Bioamrywiaeth Cymru yn allweddol wrth sicrhau bod bioamrywiaeth yn cael ei integreiddio wrth ddatblygu Fframwaith yr Amgylchedd Naturiol a’r Corff Amgylcheddol Sengl. Cadarnhaodd Diana hefyd y byddai Grantiau Bioamrywiaeth Amgylchedd Cymru yn parhau ar gyfer 2012/13 a’r gobaith yw cadw’r lefel gyfredol o gyllid (£140,000 ar gyfer 2011/12). Bydd y meini prawf ar gyfer y grantiau’n cael eu hadolygu ac ni fydd angen mewnbwn gan grwpiau Cymru o Bartneriaeth Bioamrywiaeth Cymru mwyach, gan y bydd yn cael ei lywio drwy fenter mapio blaenoriaethau Partneriaeth Bioamrywiaeth Cymru.
Mae Defra wedi datblygu canllawiau yn ddiweddar ar gyfer bioamrywiaeth mewn hinsawdd sy’n newid: www.ukbap.org.uk/Library/BRIG/CBCCGuidance.pdf. Mae’r gwaith hwn wedi’i ystyried gan y Comisiwn Newid yn yr Hinsawdd a Bwrdd Rhaglen Fframwaith yr Amgylchedd Naturiol ac wedi argymell y dylid eu mabwysiadu fel canllawiau craidd ar gyfer Fframwaith yr Amgylchedd Naturiol. Bydd canllawiau tebyg ar gyfer dŵr a phridd yn ddefnyddiol yn hyn o beth.
CAM GWEITHREDU 22. PAWB i gyfrannu at yr ymgynghoriad ar y Papur Gwyrdd ar ôl ei lansio ym mis Ionawr 2012.
CAM GWEITHREDU 23. Diana Reynolds i wahodd Matthew Quinn i fynychu cyfarfod Grŵp Llywio 16 ym mis Chwefror.
CAM GWEITHREDU 24. Diana Reynolds i ddileu’r cyfeiriad at dargedau bioamrywiaeth ‘newydd’ o’r naratif craidd.
CAM GWEITHREDU 25. PAWB i anfon unrhyw sylwadau ar becyn cyfathrebu erbyn dydd Llun 21 Tachwedd 2011. Dylid anfon sylwadau at Hayley James (Hayley.James@Wales.GSI.Gov.Uk) ac at Diana.
CAM GWEITHREDU 26. Cadeirydd pob grŵp i drefnu cyfarfod â chynrychiolwyr Is-adran Cynaliadwyedd a Thystiolaeth Amgylcheddol, i drafod cynlluniau gwaith a rhoi nerth newydd i grwpiau (Tracey Lovering i roi gwybod i Gadeiryddion am y gwaith hwn.)
CAM GWEITHREDU 27. Steve Spode/Diana Reynolds i ddarparu papur i Grŵp Llywio 16 ym mis Chwefror, gan amlinellu’r fecanwaith i staff yr Is-adran Cynaliadwyedd a Thystiolaeth Amgylcheddol ymgysylltu â grwpiau Cymru o Bartneriaeth Bioamrywiaeth Cymru.
CAM GWEITHREDU 28. PAWB i gyflwyno unrhyw argymhellion ar broses grantiau bioamrywiaeth Amgylchedd Cymru ar gyfer 2012/13 i Julia Korn j.korn@ccw.gov.uk
CAM GWEITHREDU 29. Tîm Cymorth Partneriaeth Bioamrywiaeth Cymru i gynorthwyo sefydliadau llai y Cynlluniau Gweithredu Bioamrywiaeth Lleol i gynnig am gyllid.
CAM GWEITHREDU 30. PAWB i ystyried canllawiau Defra a pha mor addas ydynt i’w mabwysiadu fel canllawiau Fframwaith yr Amgylchedd Naturiol. Dylid anfon unrhyw sylwadau at Diana Reynolds - Diana.Reynolds@Wales.GSI.Gov.UK
6. Papurau i’w Nodi
Papur i’w Nodi A: Y Diweddaraf ar Droseddau yn erbyn Bywyd Gwyllt
Pwynt Penderfynu G: Ystyriodd y grŵp y papur a chytunodd â fformat newydd yr adroddiad. Bydd yr achosion a erlynir yng Nghymru yn parhau i gael eu crynhoi yn y Papur i’w Nodi rheolaidd, a gellir cyflenwi taenlenni digwyddiadau glân ar gais a gellir gweld achosion y DU yng nghylchgrawn yr RSPB, Legal Eagle

http://www.rspb.org.uk/community/ourwork/b/investigations/archive/2011/07/13/legal-eagle-65.aspx
CAM GWEITHREDU 31. PAWB i annog pobl i fynychu Cynhadledd Troseddau yn erbyn Bywyd Gwyllt ac Amgylcheddol ar ddydd Mercher 23 Tachwedd 2011. 

Papur i’w Nodi B: Camau Gweithredu Grŵp Swyddogion Bioamrywiaeth Awdurdodau Lleol a Pharciau Cenedlaethol
Pwynt Penderfynu H: Croesawodd y grŵp y papur gan gymeradwyo gwaith y Cynlluniau Gweithredu Bioamrywiaeth Lleol yng Nghymru. Gwerthfawrogwyd manteision y papur o ran cyfathrebu gwaith amrywiol Swyddogion Bioamrywiaeth Awdurdodau Lleol a Pharciau Cenedlaethol i gynulleidfa ehangach, ac awgrymwyd y byddai hyn yn ddefnyddiol wrth gyfathrebu gwaith yn fewnol i awdurdodau lleol yng Nghymru.
CAM GWEITHREDU 32. Tîm yr Is-adran Cynaliadwyedd a Thystiolaeth Amgylcheddol i ddosbarthu papur nesaf y Cynlluniau Gweithredu Bioamrywiaeth Lleol (Grŵp Llywio 17) i gynulleidfa briodol yn Llywodraeth Cymru.
CAM GWEITHREDU 33. Cynrychiolwyr y Cynlluniau Gweithredu Bioamrywiaeth Lleol i ychwanegu colofn rhestr gwasanaethau wrth ddosbarthu er mwyn cael mewnbwn ar gyfer y papur nesaf (Haf 2012), gan grynhoi gwaith o dan benawdau Gwasanaeth Ecosystem, e.e. darparu, rheoleiddio, gwasanaethau diwylliannol ac ati, a chyfathrebu negeseuon yn ôl i Lywodraeth Cymru a thîm Fframwaith yr Amgylchedd Naturiol drwy hynny.
Papur i’w Nodi C: Y Diweddaraf gan Natur Cymru
Pwynt Penderfynu I: Nododd y grŵp y papur a chroesawodd awgrymiadau ar gyfer erthyglau yn y dyfodol.
CAM GWEITHREDU 34. PAWB i nodi ac annog cystadleuwyr ar gyfer pedwaredd gystadleuaeth ysgrifennu am natur, Natur Cymru. Y dyddiad cau yw 31 Mawrth 2012, ac mae manylion llawn ar gael yn http://www.inspired-by-nature.org.uk/
CAM GWEITHREDU 35. PAWB i anfon awgrymiadau ar gyfer erthyglau a straeon at Huw Jenkins (huw.naturcymru@btinternet.com) neu Dîm Natur Cymru.
CAM GWEITHREDU 36. Rob Griffiths i roi gwybod i aelodau’r Grŵp Llywio am gamau gweithredu Llywodraeth Cymru sydd i’w cwblhau gan Natur Cymru.
Papur i’w Nodi D: Adolygiad Comisiwn y Gyfraith o’r Gyfraith Rheoli Bywyd Gwyllt
Pwynt Penderfynu I: Nododd pawb a oedd yn bresennol yr ymgynghoriad ar gyfraith rheoli bywyd gwyllt, a gaiff ei lansio yn ystod haf 2012 ac fe’u hanogir i fynychu digwyddiad y grŵp cynghori yng Nghymru ym mis Chwefror, cyn cyhoeddi’r ymgynghoriad.
CAM GWEITHREDU 37. PAWB i ymateb i’r ymgynghoriad ar gyfraith rheoli bywyd gwyllt, unwaith y bydd ar gael.
CAM GWEITHREDU 38. Tîm Cymorth Partneriaeth Bioamrywiaeth Cymru i ddosbarthu manylion digwyddiad mis Chwefror i aelodau’r Bartneriaeth pan fydd ar gael.
Papur i’w Nodi E: Cynnig cyfleoedd i bartneriaethau Cynlluniau Gweithredu Bioamrywiaeth i ddatblygu mentrau cymdeithasol
Pwynt Penderfynu J: Croesawodd y grŵp y papur a chymeradwyodd waith Uned Menter Gymdeithasol Llywodraeth Cymru, yn ei hymdrech i ymgysylltu â Chynlluniau Gweithredu Bioamrywiaeth Lleol yng Nghymru i sefydlu mentrau cymdeithasol lleol a allai arwain at gamau gweithredu bioamrywiaeth ochr yn ochr â chanlyniadau economaidd neu gymdeithasol ledled Cymru.
CAM GWEITHREDU 39. Diana i roi manylion cyswllt i Karyn Pittick-Jones ar gyfer cysylltu â chynrychiolydd Cynllun Gweithredu Bioamrywiaeth Lleol i drafod presenoldeb mewn cyfarfodydd rhanbarthol.
CAM GWEITHREDU 40. Cynrychiolwyr Cynlluniau Gweithredu Bioamrywiaeth Lleol i drafod cyfleoedd ar gyfer mentrau cymdeithasol yn y cyfarfod rhanbarthol nesaf ac, os yw’n briodol, gwahodd Karyn Pittick-Jones i fynychu’r cyfarfodydd a thrafodaethau rhanbarthol nesaf.
Papur i’w Nodi F: Casglu data Canolfannau Cofnodi Lleol drwy ddefnyddio technolegau symudol
Pwynt Penderfynu K: Nododd y grŵp y byddai Canolfan Gwybodaeth Bioamrywiaeth Gorllewin Cymru yn croesawu ymholiadau gan aelodau â diddordeb sydd am gael gwybodaeth bellach neu sydd am weithio gyda’r Ganolfan i ddatblygu cymwysiadau mewn perthynas â thechnolegau casglu data symudol.
CAM GWEITHREDU 41. PAWB sydd â diddordeb mewn cydweithio â Chanolfan Gwybodaeth Bioamrywiaeth Gorllewin Cymru i ddatblygu’r cymwysiadau, neu sydd am dderbyn rhagor o wybodaeth, i gysylltu â Colin Russell (colin@westwalesbiodiversity.org.uk)
Papur i’w Nodi G: Prosiect Systemau Rheoli Bioamrywiaeth Torfaen
Pwynt Penderfynu L: Croesawodd y grŵp y papur ac roedd o blaid y cysyniad a amlinellwyd. Nodwyd y dylid cyflwyno prif bapur ar gynnydd y prosiect i gyfarfod y Grŵp Llywio yn y dyfodol pe gellid cytuno ar yr amserlen.
CAM GWEITHREDU 42. Alys Edwards i wahodd Russell Cryer a Craig Mitchell i ddod i gyfarfod Grŵp Llywio yn y dyfodol a rhoi cyflwyniad (os yw’n bosibl).
CAM GWEITHREDU 43. Craig Mitchell i adolygu Systemau Rheoli Bioamrywiaeth Torfaen ac ymchwilio i’r mecanweithiau posibl ar gyfer rhannu/mabwysiadu hyn neu arferion gorau eraill sy’n dod i’r fei ledled awdurdodau.
Papur i’w nodi H: Newidiadau i Restr a42 Bryoffyt
Pwynt Penderfynu M: Nododd y grŵp y papur gan gadarnhau eu bod yn derbyn y newidiadau arfaethedig. Bydd y newidiadau arfaethedig a’r diwygiadau blaenorol yn cael eu cyfuno a’u diweddaru ar wefannau Llywodraeth Cymru a Phartneriaeth Bioamrywiaeth Cymru.
CAM GWEITHREDU 44. Rob Griffiths i ddiwygio rhestr a42 a nodi’r newidiadau arfaethedig, gan hysbysu cydweithwyr mewnol Llywodraeth Cymru am y newidiadau.
CAM GWEITHREDU 45. Sean McHugh i anfon e-bost at Aelodau Partneriaeth Bioamrywiaeth Cymru i’w hysbysu am y newid i’r rhestr gyfredol.
CAM GWEITHREDU 46. Trevor Dines i ddosbarthu manylion y digwyddiad lansio A Bryophyte Red Data List for Wales (Bosanquet & Dines, 2011) yn Amgueddfa Genedlaethol Cymru, Caerdydd.
7. Materion yn codi o Gynlluniau Gweithredu Bioamrywiaeth Lleol
Cyflwynodd Sinead Lynch y wybodaeth ddiweddaraf am yr is-grŵp data SINC a sefydlwyd ar ôl cyflwyno papur blaenorol i Grŵp Llywio 14 Partneriaeth Bioamrywiaeth Cymru. Mae’r grŵp wedi cyfarfod am y tro cyntaf i drafod bylchau data, anghysondebau a’r defnydd posibl o ddata. Bydd y Grŵp Llywio yn cael diweddariad o’r cynnydd pellach sy’n cael ei wneud maes o law.
8. Adborth gan Bartneriaeth Arfordir a Môr Cymru - gohiriwyd tan gyfarfod mis Chwefror gan eu bod yn cyfarfod yr wythnos nesaf.
9. Adborth gan y Pwyllgor Sefydlog
Awgrymodd Diana y gellid newid teitl eitem yr agenda ‘Adborth gan y Pwyllgor Sefydlog’ i ‘ddiweddariad y pedair gwlad’ er mwyn galluogi diweddariadau mwy cyson.
CAM GWEITHREDU 47. Diana Reynolds a Steve Jackson i gynnig cymorth ar lefel y DU i ailfywiogi’r Cynllun Gweithredu Bioamrywiaeth neu’r broses newid.
10. Cofnodion a Chamau Gweithredu Grŵp Llywio 14
Derbyniwyd cofnodion cyfarfod Grŵp Llywio 14 fel cofnod cywir o’r cyfarfod. Nid yw dau gam gweithredu wedi’u rhoi ar waith eto a byddant yn cael eu gweithredu cyn y cyfarfod ym mis Chwefror. Bydd y rhain yn cael eu dwyn ymlaen fel a ganlyn:
CAM GWEITHREDU 48. Tracy Lovering a Glenda Thomas i archwilio’r posibilrwydd i Bartneriaeth Bioamrywiaeth Cymru gynnal cyfres o ddigwyddiadau am gyfathrebu â thirfeddianwyr.
CAM GWEITHREDU 49. Rob Griffiths i drefnu bod Russel Hobson ac asiantwyr tir Llywodraeth Cymru yn trafod sut i wella mynediad i dir Llywodraeth Cymru.
Cafwyd diweddariadau ar rai camau gweithredu:
Camau gweithredu blaenorol 28 a 29 – Nodwyd na chafwyd unrhyw ymateb i geisiadau Rhaglen Adnewyddu’r Economi Llywodraeth Cymru, sef - sector Ynni, Amgylchedd a Gwasanaethau Ecosystem, am sefydliadau a allai elwa ar gefnogaeth fel rhan o’r sector hwn a/neu gamau gweithredu buddiol sy’n targedu ardaloedd penodol a allai arwain at fanteision i fyd natur a’r economi. Dylai unrhyw un sydd â diddordeb mewn cyfrannu at Raglen Adnewyddu’r Economi gysylltu ag aelod o Dîm Cymorth Partneriaeth Bioamrywiaeth Cymru.
CAM GWEITHREDU 50. Gwenllian Roberts (Llywodraeth Cymru) i drefnu bod papur yn cael ei baratoi ar fapio’r sector ynni, amgylchedd a gwasanaethau ecosystem ar gyfer Grŵp Llywio 17 ym mis Gorffennaf 2012.
Camau gweithredu blaenorol 32 – 34 – methwyd y dyddiad cau ar gyfer cyflwyno gwybodaeth cyn yr ymgynghoriad am y dangosydd datblygu cynaliadwy ar gyfer cynllunio, ond cyflwynwyd gwybodaeth drwy drafodaethau â chydweithwyr.
Mae Llywodraeth Cymru bellach yn ymgynghori ar fframwaith monitro strategol i fesur cyfraniad y system gynllunio at ein gweledigaeth ar gyfer Cymru gynaliadwy. Mae ‘Fframwaith monitro strategol ar gyfer y system gynllunio: Mesur y cynnydd tuag at greu Cymru gynaliadwy’ yn agored rhwng 4 Tachwedd 2011 a 27 Ionawr 2012.
CAM GWEITHREDU 51. PAWB i ymateb i’r dangosydd datblygu cynaliadwy ar gyfer ymgynghori ar gynllunio.
11. Unrhyw fater Arall
CAM GWEITHREDU 52. Sean McHugh i gysylltu â Graham Oliver a gofyn am ychwanegu taflenni gwybodaeth a42 at wefan yr Amgueddfa a gwefan Partneriaeth Bioamrywiaeth Cymru.
CAM GWEITHREDU 53. Michele van-Velzen i baratoi papur i’w nodi ar Adolygiad Strategol o Adnoddau Mawn Coedwigoedd Comisiwn Coedwigaeth Cymru ar gyfer Grŵp Llywio 16 ym mis Chwefror 2012.
CAM GWEITHREDU 54. Michele van-Velzen i arwain sesiwn gweithdy mewn cyfarfod o’r Grŵp Llywio yn y dyfodol ynglŷn ag awdurdodau lleol yn creu coetiroedd. Alys i ychwanegu hyn at yr agenda fel y prif sesiwn ar gyfer Grŵp Llywio 16 neu Grŵp Llywio 17, gan sicrhau bod gwahoddiad yn cael ei anfon i Coed Cadw a Choed Cymru.
CAM GWEITHREDU 55. Tîm Cymorth Partneriaeth Bioamrywiaeth Cymru i ddosbarthu manylion Ymgynghoriad Cynllun Rheoli Adnoddau Dŵr Dŵr Cymru yn y Camau Gweithredu i Bawb, sy’n destun ymgynghoriad ar hyn o bryd am gyfnod 12 wythnos, rhwng 31 Hydref 2011 a 21 Ionawr 2012 http://www.dwrcymru.com/en/Environment/Water-Resources/Water-Resource- 
CAM GWEITHREDU 56. Rob Griffiths i ymchwilio i gyfleoedd i ddefnyddio arian a godir o werthu bagiau siopa untro ar gyfer prosiectau bioamrywiaeth cenedlaethol a rhanbarthol yng Nghymru.
CAM GWEITHREDU 57. Yn dilyn seminar SURF-nature ar 3 Tachwedd, Nick Birula i ysgrifennu papur drafft yn amlinellu’r dulliau o ymgysylltu â Swyddfa Cyllid Ewropeaidd Cymru a’i ddosbarthu i gael sylwadau aelodau Partneriaeth Bioamrywiaeth Cymru.
CAM GWEITHREDU 58. PAWB i gymeradwyo’r angen i Swyddfa Cyllid Ewropeaidd Cymru gynnwys cais i Ewrop am ffrwd grant bioamrywiaeth.
Ar hyn o bryd, mae Croeso Cymru yn gweithio gydag aelodau’r Fforwm Twristiaeth Gynaliadwy a phartneriaid eraill i ddatblygu a gwella gwybodaeth am dwristiaeth bywyd gwyllt ar wefan defnyddwyr Croeso Cymru. Fel rhan o’r broses hon, mae’r deg lle gorau ar gyfer bywyd gwyllt yng Nghymru yn cael eu dethol. Mae’r broses yn agored i unrhyw un sydd am enwebu safle.
CAM GWEITHREDU 59. Tîm Cymorth Partneriaeth Bioamrywiaeth Cymru i ddosbarthu manylion cystadleuaeth Croeso Cymru gyda’r Camau Gweithredu i Bawb.
Cynhelir y cwrs ‘Lleihau’r Risg – Ecosystemau, Defnydd Tir a Lles Pobl yn y DU’ rhwng 6 a 8 Chwefror 2012 ym Mhlas Tan y Bwlch. Nod y digwyddiad yw archwilio pwysigrwydd ecosystemau a’r gwasanaethau y maent yn eu darparu ar gyfer yr economi a’r gymdeithas, a sicrhau bod cyfranogwyr yn ddigon hyderus i wneud penderfyniadau sy’n fanteisiol i fioamrywiaeth ac ecosystemau gan weithredu eu blaenoriaethau eu hunain yn effeithlon ar yr un pryd.
CAM GWEITHREDU 60. Tîm Cymorth Partneriaeth Bioamrywiaeth Cymru i ddosbarthu manylion cwrs Plas Tan y Bwlch gyda’r Camau Gweithredu i Bawb.
CAM GWEITHREDU 61. PAWB i annog unigolion perthnasol yn eu sefydliad i fynychu cwrs yr awdurdodau lleol ym Mhlas Tan y Bwlch.
12. Dyddiad y Cyfarfod Nesaf:
Grŵp Llywio 16: 21ain Chwefror 2012, Canolfan Ddinesig Casnewydd, Casnewydd

Grŵp Llywio 17: 10fed Gorffennaf 2012, Swyddfeydd Llywodraeth Cymru, Aberystwyth.
Diolchodd Diana i bawb am fynychu ac am eu gwaith caled rhwng cyfarfodydd y grwpiau llywio, cyn dod â’r cyfarfod i ben.

